
HYRJE

Ndërtimi i strukturës, apo ndarjes territoriale dhe administrative e Bashkisë Fier u udhëhoq nga parimi i decentralizimit demokratik, që është : “ Mjaft e madhe që të jetë demokratike, dhe mjaft e vogël që të jetë funksionale dhe efektive “. Prandaj dhe reforma strukturore e ishte e plotë dhe e sukseshme dhe u zhvillua e zbatua mbi bazën e parimeve, kritereve shkencore dhe ligjësive natyrore që janë instrumente konstituiv të Pushtetit Vendor në tërësi, dhe elementeve përbërës të Territorit, Popullsisë dhe Pronës (burimeve ekonomike) të bashkisë Fier, si njësi të qeverisjes vendore në veçanti. Pra, metodologjia e kryerjes së kësaj reforme të rëndësishme pati detyrimin e njohjes, studimit dhe zbatimit rigoroz të parimeve dhe kritereve juridike dhe ekonomike të ndërtimit strukturor, dhe vlerësimit e maturimit të elementeve konstituiv të strukturës së Njësisë së Qeverisjes Vendore Fier.
STRUKTURA

     Struktura e Bashkise Fier është rezultat i zhvillimit historik vendor dhe i reformes administrativo-territoriale e domosdoshme për ndërtimin dhe zhvillimin e saj. Reformë e suksesshme, pasi marri parasysh dhe vlerësoj komunitetin natyror, i cili ekziston si rezultat i faktorëve ( KRITEREVE TEKNIKE) formues të tij.

Këta kritere janë:

· Gjeografia e vendit.

· Madhësia dhe shpërndarja e popullsisë dhe përbërja etnike,kulturore, sociale dhe fetare e saj.

· Niveli i zhvillimit ekonomik, drejtimi dhe premisat e këtij zhvillimi, prej të cilit mund të krijohen hapësira rurale dhe zona urbane e industriale të përqendruara.

Përcaktimi, vlerësimi dhe zbatimi i këtyre kritereve siguruan një ndarje territoriale të harmonizuar dhe funksionale.

Matematikisht, kur “T” është sipërfaqja e territorit, ”P” popullsia, “B” burimet ekonomike ose prona në tërësi si dhe “t” koha, atëherë struktura “S” do të jetë funksion i faktorëve të mësipërm, pra :

S = f ( T, P, B, t )

Ky ekuacion është funksioni ndërtimor i strukturës së Bashkisë Fier. 

Raporti i popullsisë me territorin tregon teknikën e prodhimit të shërbimeve publike të strukturës, në një kohë të caktuar.

Ndërsa raporti i burimeve ekonomike me popullsinë tregon kapacitetet e jetesës së strukturës. Sa më shumë burime ekonomike të ketë një strukturë e dhënë, aq më i lartë është niveli jetik i popullsisë së njësisë administrativo - territoriale e pushtetit vendor.

Një aspekt i rëndësishëm i strukturës së qeverisjes vendore është fuqia relative e autoritetit lokal. Ajo është përftuar vetëm me ndërtimin e strukturës (ndarjes administrativo – territoriale) mbi bazën e parimeve fikse dhe kritereve rigoroze, duke përjashtuar, si : zbatimin e interesave politike koniunkturale, ashtu dhe ekonomike të komuniteteve të veçanta në dëm të të tjerëve.
PËRCAKTIMI DHE NDËRTIMI I MADHËSISË SE NDARJES ADMINISTRATIVE DHE TERRITORIALE

Një sistem strukturor i qeverisjes vendore i përshtatshëm, (i ndërtuar sipas parimeve dhe kritereve strukturore) funksionon normalisht si në organizimin dhe administrimin e tij, ashtu dhe në planifikimin e drejtimin financiar. Një sistem i tillë është plotësisht i kontrollueshëm. Në të rritet përgjegjësia në kryerjen e detyrave funksionale të autoritetit vendor.

Rrjedhimisht, Bashkia Fier si njësi e qeverisjes vendore u ridimensionua, u zmadhua në territor, u rrit në popullësi dhe burime ekonomike. 

Praktikisht, u  krijua një  ndarjeadministrative dhe territoriale, ku u morrën parasysh parimet dhe kriteret e ndërtimit shkencor të saj. 

Kjo kushtëzoj detyrimishtnjë ndarje të re administrativo-territoriale e bashkisë Fier, si njësi re qeverisëse, duke u bashkuar dhe integruar me të komunat Cakran, Frakull, Levan, Dërmenas, Topojë, Libofshë, Mbrostar, Portëz dhe komuna Qënder.

Ndërtimi i madhësisë së ndarjes së saj administrative dhe territoriale optimale u përcaktua nga veprimi dhe vlerësimi i faktorëve :

· Gjendja korrente;
· Efektiviteti ekonomik;
· Komuniteti natyror;
· Funksionimi demokratik.

A. GJENDJA KORRENTE
Ristrukturimi i një sistemi ekzistues tenton të fokusojë zgjidhjet e parashikuara për problemet më të rëndësishme dhe akute, duke marrë në konsideratë identitetin kompakt vendor dhe sigurimin e mirëqenies lokale.

Ky modulim i ri  i Bashkisë Fier u trajtua dhe vlerësua sa në aspektinhistorik, gjeografik dhe kulturor, aq dhe në rolin tepër të rëndësishëm dhepërcaktues që ka gjendja ekonomike, politike dhe kulturore që ka ajo, pasi ndërtime arbitrare për interesa koniunkturale politike apo ekonomike, krijojnë ndarje administrative territoriale, që nuk siguron zhvillimin e saj ekonomik dhe social. Gjithashtu, nga mungesa e burimeve ekonomike dhe financiare, aktiviteti i saj administrativ funksionon vetëm mbi bazën e shpenzimeve dhe donacioneve buxhetore. Në aspektin politik duhet të vlerësohet zbatimi i parimit të gjithëpërfshirjes së popullsisë lokale në sistemet transparente elektorale, të barabarta dhe të fshehta, për të mosndodhur imponimi dhe dhunimi i votës së lirë, kur pakica i imponohetshumicës elektorale, me reflektim të drejtpërdrejtë në mosfunksionimindemokratik të autoriteteve vendore.

Gjendja korrente, mbasi u konstatua, ajo u vlerësua inefiçente dhe u vepruapër ndryshimin e ndarjes administrative dhe territoriale të Bashkisë Fier, për mirëfunksionimin dhe miradministrimin e saj, në funksion të sigurimit të mirëqeverisjes vendore.

Gjendja korrente, si faktor, nuk vepron e veçuar, por ajo bashkëvepron njëkohësisht dhe me faktorin e efektivitetit ekonomik.

B. EFEKTIVITETI EKONOMIK
Bashkia Fier  do të kryejë një rol efektiv në zhvillimin ekonomik të komunitetit vendor, mbi bazën e vlerësimit të burimeve ekonomike dhe njerëzore që administron. Dhe në aspektin e veprimit të faktorit të efektivitetit ekonomik, u bëdomosdoshmëri ridimensionimi gjeografik, ekonomik, administrativ  dhe politik i saj .

Argumentet që lidhen dhe e mbështesin këtë vlerësim, dhe sigurojnë një Njësi të Qeverisjes Vendore Fier funksionale dhe efektive janë :

· Njohja, vlerësimi dhe përdorimi më i mirë i burimeve ekonomike dhe financiare.

· Oportunitete më të mira për individët, për t‘u përfshirë në procesin politik.

· Lehtësi dhe përgjegjësi për të reflektuar dhe zgjidhur kërkesat ekonomike dhe sociale të banorëve.

· Një përqendrim më i madh i nevojave në kohë të popullsisë residente në territorin e saj. 

· Raporte më të drejta dhe transparente midis shpenzimeve dhe të ardhurave.

· Afinitet më i madh i përfaqësuesve të zgjedhur me njësinë elektorale vendore dhe një kuptim e zgjidhje më e drejtë e çështjeve politike.

· Mundësi më të mëdha në zgjidhjen e interesave konfliktuale të brendshme.

· Fleksibilitet më i madh financiar dhe qëndrueshmëri në realizimin e të ardhurave dhe kontrollit të kostove të shërbimeve, si dhe planifikim i plotë buxhetor.

· Balancim më i mirë i pushtetit vendor, rritje të autonomisë vendore dhe i ushtrimit të tij në raport me qeverisjen qendrore.

Kostoja ekonomike dhe sociale e vlerësueshme është në përpjesëtim të drejtë me vëllimin dhe cilësinë e shërbimeve publike që do tu  ofrohen qytetarëve.

Bashkia Fier siguron Efektivitetin e Qeverisjes Vendore, që shpreh raportin ndërmjet sasisë dhe cilësisë së shërbimeve të kryera dhe sasisë dhe cilësisë së shërbimeve të parashikuara (objektivit të programuar të vlerësuar përkundrejt nevojave komunitare).

Kohëzgjatësia e konsumit të shërbimeve publike është element bazë i efektivitetit të qeverisjes së saj vendore.

Performanca administrative dhe ekonomike është  reale dhe e matshme nga treguesit e rezultatit që janë :

a) Treguesi i efektivitetit ekonomik që shpreh raportin shpenzimeve të kryera, ndaj shpenzimeve të parashikuara, për gamën e plotë të shërbimeve publike të programuara për vitin ushtrimor.
.

b) Treguesi i efiçiencës ekonomike, që shpreh raportin ndërmjet kostos faktike dhe asaj të programuar të  shërbimve publike të kryera.

c) Treguesi i ekonomicitetit, që shpreh raportin (shkallën) e mbulimittë shpenzimeve të kryera në prodhimin e shërbimeve publike me sasinë e të ardhurave të arkëtuara nga sistemi fiskal.vendor.
   Pra, për vlerësimin e Efektivitetit të Qeverisjes Vendore përdoret metodologjia e 3E-ve, Efektivitetit ekonomik, Efiçencës  ekonomike dhe Ekonomicitetit.

Efektiviteti ekonomik është përdorimi i shpenzimeve publike në prodhimin e shërbimeve publike, me sa më pak burime të përdorura. Efiçenca ekonomike është përdorimi i tillë i shpenzimeve publike për plotësimin në sasi dhe cilësi të shërbimeve publike të programuara dhe Ekonomiciteti që është përdorimi  i shpenzimeve publike në realizimin në tërësi të objektivave programore të zhvillimit urban.

Skema e vlerësimit të efektivitetit ekonomik është :

                                             Plotësimi i qëllimeve


  Qëllimi

                                                                               Ekonomiciteti                                              


Cilësia


Shpenzimet                      e shërbim.publike

           publike     Efek.Ek.       Shërbimet publike   Efiç.Ek.              Shërbimet utilitare

                                                        Mallrat

C. KOMUNITETI NATYROR

Identiteti dhe komuniteti vendor në Fier është i varur nga shtrirja e veçantë gjeografike, madhësia dhe përbërja demografike, si dhe njohja e përmbajtja e interesave ekonomike, sociale dhe politike e popullsisë.

Komuniteti ynë vendor dhe tradicional është karakterizuar nga:

· Kontinuiteti i administrimit;
· Kufijtë natyrorë gjeografikë dhe ekonomikë;
· Nivel i njëjtë organizimi formal dhe joformal;
· Zotërim i trashëgimisë së përbashkët.

Duke e bërë kompakte Bashkinë Fier, që është reflektim i komunitetit tonë natyror, duke inkurajuar identifikimin e qeverisjes sonë vendore me mjetet e jetesës dhe hapësirën ambientale, sigurohet mënyra më e rëndësishme, e natyrshme dhe e drejtpërdrejtë për të përfshirë dhe integruar popullsinë lokale në procesin demokratik të vetëqeverisjes lokale.

Një njësi administrative territoriale ideale është produkt i drejtpërdrejtë i tërësisë së faktorëve dhe i bashkëveprimit të tyre, po aq sa duhet të karakterizohet dhe nga kontinuiteti administrativ, kufijtë natyrorë, gjeografikë dhe ekonomikë, niveli i oragnizimit formal dhe joformal historik dhe korrent, si dhe nga evokimi dhe përdorimi i trashëgimisë së përbashkët komunitare.

  Kështu, është mënjanuar “statuquo”-ja e strukturës së njësisë së qeverisjes vendore mbi motive politike koniunkturale ( të grupeve të veçanta të organizuara politikisht dhe ekonomikisht), që krijojnë defiçite demokratike dhe shfytyrime ekonomike, me pasoja të rënda për popullsinë lokale. Kjo, nëse ndodhte, do të reflektohej në mospjesëmarrjen e popullsisë në qeverisjen vendore, në mosushtrimin e të drejtës së votës, në mosushtrimin e vetëqeverisjes lokale etj.

D. FUNKSIONIMI DEMOKRATIK

Qeverisja vendore ka detyrën e vlerësimit, pasqyrimit dhe zgjidhjes së interesave individuale vendore, duke bërë trajtimin e çështjeve në forume publike dhe me impakt lokal, si dhe duke siguruar gjithëpërfshirjen dhe pjesëmarrjen e popullsisë në procesin e vetëqeverisjes vendore.

Funksionimi normal kërkon që numri i këshilltarëve, kultura e tyre, shpërndarja në njësinë administrative dhe territoriale, ose ndryshe në komunitetin elektoral, të jetë e plotë, gjë e cila reflekton në procesin e vendimmarrjes së këshillit të bashkisë Fier..

Zgjidhja e këtyre çështjeve lidhet me ndryshimin e sistemit elektoral dhe kodit zgjedhor, në funksion të popullësisë dhe shtrirjes territoriale.

Mbi bazën e ndryshimit të madhësisë së popullsisë dhe territorit numri i këshilltarëve sipas standarteve është 1 këshilltarë për 4000 banorë. Pra dhe numri i këshilltarëve të Këshillit të bashkisë Fier do të jetë optimalisht 51 këshilltarë. 

Gjithashtu dhe kapacitetet tekniko-administrative të Bashkisë Fier janë të përcaktuar në funksion të standartit europian të ngarkesës administrative, 2-3 punonjës për 1000 banorë. Kështu numri organikor i punonjësve administrativ të administratës publike të Bashkisë Fier do të jetë : 196000 banorë : 1000 x 3 = 588 punonjës administrativë. I shtohen sipas standartit administratës publike dhe 30% e punonjësve kryesor, punonjës ndihmës, pra 30 x 588 :100 = 175 punonjës. Kështu që, administrata publike e bashkisë së re Fier do të ketë 763 punonjës.   Në këtë numër punonjësish administrativ përfshihen dhe punonjësit e Njësive Administrative të reja, vartëse të bashkisë Fier, që do të krijohen në qëndrat administrative të ish komunave, që janë të integruara në Bashkinë Fier.
Komuniteti vendor kuptohet jashtë ngarkesave politike, dhe Bashkia Fier është krijuar, si domosdoshmëri e drejtimit dhe e mirëqeverisjes vendore, dhe popullsia lokale është më e interesuar dhe e përfshirë në problemet e kësaj qeverisjeje.
    Ndërtimi strukturor i Bashkisë Fier në funksion të zbatimit të kritereve teknike krijon natyrshmërinë e zbatimit rigoroz të së drejtës së votës, pjesëmarrjes së publikut në qeverisjen vendore dhe kontributeve të tij në zhvillimin ekonomik dhe social të komunitetit vendor.

ZGJEDHJA E MODELIT OPTIMAL TE BASHKISE FIER

      Zgjedhja definitive e modelit strukturor të Bashkisë Fier u përcaktua nga prioriteti që ju dha secilit prej kritereve teknike. Megjithëse vlerësimi i lartë (nota

“L”= e lartë) i modelit nuk do të thotë përfundimisht zgjedhje e tij.  Zgjedhja është bërë me përfitimet maksimale dhe risqet minimale që ka modeli.

Struktura e Bashkisë Fier u ndërtua si rezultat e arsyeve, të cilat janë :

􀂈Ajo nuk i përshtatej jetës komunitare dhe punës administrative në drejtimin administrativ dhe menaxhimin ekonomik të saj.

􀂈Një ndarje artificiale dhe e dëmshme e krijuar midis qytetit të Fierit dhe rrethinave e hpsirave rurale të tij, të cilat pengojnë zhvillimin ekonomik dhe social.

􀂈Përgjegjësi të pjesëtuara kanë nxitur shërbime publike fragmentare.

􀂈Ekzistenca e autoriteteve vendore të vogla,që janë pjesë të integrura të saj, të cilat kanë mungesa në stafin e kualifikuar të administratës ekzekutive, në burime ekonomike, mjete

dhe objekte pune, si dhe pamundësi në kryerjen e shërbimeve publike.

􀂈Mekanizmi i qeverisjes vendore ka qënë i pafuqishëm dhe i papërshtatshëm.

􀂈Madhësia në territor, popullësi dhe burime ekonomike, ka penguar qeverisjen vendore të  bashkisë Fier që të bashkëpunoj dhe koordinoj veprimtarinë e saj me qeverisjen qendrore.
􀂈Qeveria kombëtare ka konstatuar paaftësi të qeverisjes vendore në drejtimin dhe administrimin e pushtetit vendor.

Ristrukturimi i strukturës së Njësisë së Qeverisjes Vendore të Bashkisë Fier ishte një proces kompleks dhe mori kohën e vet.

Kjo reformë strukturore formësoj Bashkinë Fier me një popullsi prej 196000 mijë banorë, territor prej 682.7 km2, dendësi popullësie 287 banorë për km2, dhe burime ekonomike të shfrytëzueshme dhe virtuale të mjaftueshme dhe të mundshme për sigurimin e të ardhurave vendore nga sistemi fiskal dhe 7120 bizneseve private dhe publike që ushtrojnë aktivitetin e tyre të prodhimit dhe shërbimit në juridiksionin territorial të bashkisë së re Fier. 

Procesi i zhvillimit gradual të decentralizimit demokratik është rruga e vetme e krijimit, funksionimit dhe zhvillimit të harmonizuar dhe efektiv të Bashkisë Fier.
Fill pas ndërtimit të strukturave të NJQV-e vjen procesi i përcaktimit dhe përshtatjes së funksioneve strukturës përkatëse.

FUNKSIONET

Funksioni është detyra që kryen, dhe roli që luan autoriteti i qeverisjes vendore.Funksionet janë fusha e veprimtarisë publike dhe atributet e ekzekutuara brenda strukturës së Njësisë së Qeverisjes Vendore Fier, për të cilat ajo është përgjegjëse. 

Një prej funksioneve më të rëndësishme të Njësisë së Qeverisjes Vendore, është roli i saj si një vatër konvergjuese e demokracisë lokale, dhe si një zë i vetëm i komunitetit vendor, në dialog me nivelet më të larta të qeverisjes dhe në marrëdhënie me jashtë. 

Funksionet kryesore Njësisë së Qeverisjes Vendore janë : kryerja e shërbimeve të rëndësisë dhe përkatësisë kombëtare, të tilla si: arsimi dhe shëndetësia, planifikimi dhe kryerja e shërbimeve publike të perkatësisë vendore, si: shërbimet komunale (furnizimi me ujë dhe energji elektrike), shërbimet utilitare publike (parqe, biblioteka dhe muzeume), mirëmbajtje rrugë dhe trotuare, ndërtim etj., si dhe zbatimi i sistemit fiskal lokal (vendosja dhe mbledhja e taksave dhe tatimeve).

Me qëllim që çdo sistem politiko-ekonomik të jetë efektiv, kurdoherë nevojitet të ketë një balancim midis interesave kombëtare dhe vendore. Si rrjedhojë, për çdo përcaktim të ri të funksioneve, kërkohet të njihet fakti që disa funksione kryhen më mirë nga qeverisja qendrore dhe funksionet e tjera mund të kryhen më mirë nga nivelet e ulëta të qeverisjes vendore , që është bashkia.

Përcaktimi dhe ndarja e funksioneve midis qeverisjes qendrore dhe asaj vendore është produkt i procesit të decentralizimit demokratik.

Procesi i decentralizimit merr tri forma të ndryshme: dekoncentrimi ose nënpërqendrimi, përfaqësimi ose delegimi dhe devolucioni oseshpërqendrimi. Prej këtyre formave vetëm devolucioni përfshin transferimine funksioneve drejt qeverisjes vendore të pavarur e të zgjedhur në mënyrëdemokratike. Nënpërqendrimi dhe përfaqësimi, përkundrazi, përfshijnë
transferimin e funksioneve drejt njësive të varura prej qeverisjes qendrore, të cilat janë gjithmonë nën administrimin e të njëjtave institucione ekzekutive, si autoritete të kontrolluara në mënyrë demokratike.

Që të përcaktohen funksionet, duhet të njihen kriteret përkatëse. Kriteret janë norma sipas të cilëve duhet të klasifikohen, vlerësohen dhe përcaktohen funksionet e qeverisjes vendore.

Kriteret, të cilët zbatohen rigorozisht në përcaktimin dhe dhënien e funksioneve, janë dy kategori :

A. KRITERET POLITIKE

· Me përcaktimin e funksioneve: Sa dhe si kontribuohet për harmonizimin e marrëdhënieve midis qeverisjes qendrore dhe vendore ?

· Mundet qeverisja vendore të bëjë ofrimin dhe mbikëqyrjen e mjaftueshme të sasisë dhe cilësisë së shërbimeve publike ?

· A kanë qeverisjet vendore kompetencat e mjaftueshme për të kryer rolin e tyre, si njësi të pavarura dhe demokratike ?

· A është përgjegjësia e plotë për elektoratin ?

· A njihet se cila njësi administrative e qeverisjes vendore është e përgjegjshme për shërbimet e financuara prej të ardhurave nga sistemi i taksave vendore ?

B. KRITERET EKONOMIKE

· A nxit caktimi i funksioneve një përdorim efektiv dhe eficient të burimeve ekonomike lokale?

· A lehtëson caktimi i funksioneve zhvillimin e një ekonomie publike efektive ?

· A nxit ai zhvillimin e një modeli miks të kryerjes dhe furnizimit të shërbimeve ?

· A janë mundësitë e shfrytëzimit të procesit të privatizimit për pronësi të aseteve të ndryshme në favor të pushtetit vendor dhe lidhjes së kontratave me sektorin privat për kryerjen e shërbimeve publike ?
· A nxitin funksionet një ndarje të drejtë të pronës ?
· A mundet që shpërndarja e funksioneve t‘i përshtatet një sistemi financiar funksional ?

Nëpërmjet kritereve ekonomike bëhet dallimi se cilat funksione janë esenciale, cilat duhet të sigurohen drejtpërdrejt, cilat funksione mund të kryen nga sektori privat nëpërmjet marrëdhënieve kontratuale të sipërmarrjes ose direkt privatizimi dhe cilat funksione janë të përkohshme.

Pra, kjo është radha e punës që ligjbërsi dhe ligjzbatuesi ndjek në ngjizjen e marrdhënies së strukturës dhe funksioneve të Njësive të Qeverisjes Vendore.

FUNKSIONET  E BASHKISE FIER
Me funksione të Bashkisë Fier kuptohet tërësia e autoriteteve publike që i jepen asaj, për plotësimin e interesave publike, për të cilat ajo është përfaqsuese.

Bashkia Fier funksionon mbi bazën e veprimit të parimeve të subsidiaritetit, dallueshmërisë dhe barazisë. Sipas parimit të subsidiaritetit funksionet administrative të saj ushtrohen sa më afër qytetarit që të jetë e mundur, sipas parimit të dallueshmërisë i kërkohet që në alokimin e funksioneve, ajo të marrë domosdoshmërisht në konsideratë karakteristikat demografike, dhe shtrirjen gjeografike të saj. Parimi i barazisë kërkon që funksionet e saj janë të njejta me njësitë e tjera të qeverisjes vendore, e aftë për të siguruar shërbimet publike.

Këto funksione dallohen në funksione të veta dhe të deleguara. 

Këto funksione administrative janë :

· Aktivitetet prodhuese dhe shërbimet
· Shërbimet sociale

· Arsimi dhe formimi profesional

· Kultura, pasuritë dhe aktivitetet kulturore

· Tregjet dhe panairet

· Kadastra urbane dhe bujqësore
· Policia administrative

Modalitetet e ushtrimit të funksioneve kërkojnë vlerësimin, disiplinimin dhe përdorimin efektiv të burimeve materiale dhe njerëzore, të cilat realizohen nëpërmjet dy alternativave :

Së pari : - Ushtrimi i funksioneve në varësi të burimeve ekonomike, financiare dhe profesionale, dhe

Së dyti :   - Identifikimi, vendosja dhe zbatimi i rregullave dhe ligjit.

VETËQEVERISJA  VENDORE
     Vetëqeverisje Vendore quhet e drejta dhe aftësia e bashkësisë vendore (e zgjedhur në rrugë demokratike dhe e autonominuar nga qeverisja qendrore) për të rregulluar dhe drejtuar nën përgjegjësinë e saj dhe në dobi të popullsisë lokale, tërësinë e shërbimeve publike.

    Tipari më i qenësishëm i vetëqeverisjes vendore është pavarësia relative ose autonomia e qeverisjes vendore.

    Autonomia është e drejta politike, administrative dhe financiare e organeve të qeverisjes vendore në organizimin, drejtimin, administrimin dhe funksionimin e njësive të qeverisjes vendore.

    Autonomia politike është e drejta e të zgjedhurve vendorë për të ushtruar plotësisht dhe lirisht të drejtat e tyre.

    Autonomia adminstrative është liria për të vepruar dhe drejtuar në mënyrë të përgjegjshme, ligjore dhe institucionale.

    Autonomia financiare shprehet në njohjen, vlerësimin, krijimin dhe përdorimin e burimeve financiare dhe aftësinë për t’i planifikuar dhe drejtuar ato, në përputhje dhe zgjidhje të kërkesave të qytetarëve.

  Instrumentet e domosdoshme të vetëqeverisjes vendore që Bashkia Fier të jetë funksionale dhe efektive janë kompetencat, si autoritete të dhëna për kryerjen e funksioneve përkatëse.

Këto autoritete janë :

a. Autoriteti adminstrativ.

    Autoriteti adminstrativ shprehet në ndërtimin dhe miratimin e strukturave të organeve vendore, numrit të punonjësve dhe përcaktimit të pagave të tyre.

b. Autoriteti fiskal dhe i buxhetit.

    Ky autoritet ushtrohet nga qeverisja vendore në përcaktimin e bazës, niveleve dhe sanksioneve të taksave vendore. Mbledhja e taksave vendore duhet të bëhet nga agjentë fiskalë vendorë.

Qeverisja vendore ka të drejtën e ndërtimit të strukturës së shpenzimeve.

Kontrolli i tyre bëhet nga organet e dekoncentruara të qeverisjes qendrore dhe prefektura. Buxheti ndërtohet dhe administrohet nga vetë organet e Bashkisë Fier në fillim të vitit fiskal.

c. Autoriteti investues dhe i shërbimit.

    Bashkia Fier ka autoritet investues. Ajo planifikon dhe vendos për investimet dhe fondet përkatëse. Burimet e finacimit të saj përcaktohen dhe kushtëzohen nga krijimi dhe mënyrat e përdorimit të buxhetit vendor. Sado efiçient të jetë organizimi dhe funksionimi i sistemit fiskal si dhe buxheti vendor i krijuar prej tij, synohet të arrihet në raportet 1 me 3 të buxheteve të kushtëzuara dhe të pakushtëzuara për sigurimin e përdorimit efektiv të financave publike.

    Bashkia Fier bën planifikimin dhe zbatimin e shpenzimeve për mirëmbajtjen e institucioneve të saj, si dhe nëpërmjet krijimit të ndërmarrjeve publike, ajo vepron në tregun privat të shërbimit dhe mirëmbajtjes së infrastrukturës teknike, ekonomike dhe social- urbane.

d. Autoriteti i ushtrimit të së drejtës së pronës.

   Bashkia Fier zotëron të drejta të plota pronësie mbi çdo tip prone publike të njohur nëpërmjet ligjit dhe të fituar nga mekanizmat e fitimit të pronave.

Prandaj është domosdoshmëri, që nga vetë organet e qeverisjes vendore  vendimohen rregulla dhe hartohen rregullore për mënyrën e kryerjes së shërbimeve publike si, ku dhe kur kryhen ato, dhe si bëhet furnizimi e ofrimi i  tyre te klienti, pra qytetari.

Këta mekanizma janë :

1 - Blerja e pronave

2 - Ngritja e ndërmarrjeve publike

3 - Shkëmbimi i pronave me agjenci të tjera publike

4 - Dhurime

5 - Shtetëzime për qëllime publike

6 - Sekuestrimi i detyruar i një pjese të pronës private, për qëllime publike.

7 - Dedikimi

    Administrimi dhe përdorimi i pronës publike është e drejtë e patjetërsueshme e Njësisë së Qeverisjes Vendore Fier. Tipet e pronave vendore janë të tundshme dhe të patundshme. Pronat e patundshme ndahen në demoniale dhe patrimoniale ose të zotërimit publik dhe privat.

Pronat e zotërimit publik janë të patjetërsueshme, si për shembull rrugët, trotuaret, ndërtesat adminstrative, lulishtet, parqet, bregdeti, lumenjtë, liqenet, monumentet etj.

Për pronat e zotërimit privat qeverisja vendore ka të drejtat e gëzimit, nëdorësisë dhe disponimit. Autoriteti (në nivel vendor ) për të ushtruar të drejtën mbi pronën është Këshilli Vendor i Bashkisë Fier. Këshilli Bashkisë mund t`i delegojë kompetenca organit të tij ekzekutiv për pronën dhe administrimin e menaxhimin e aseteve.

e. Autoriteti rregullues.

   Funksionet rregullatore i japin Njësisë së Qeverisjes Vendore Fier një ndikim të madh mbi rritjen dhe zhvillimin e ekonomisë publike lokale. Nëpërmjet këtij funksioni bashkia arrin të marri në konsideratë dhe të veproj mbi shërbimet publike, por ajo përcakton deri dhe se çfarë rregullash duhet të zbatojë një biznes privat për të investuar.

Këto rregulla në nivelin vendor janë :

- Rregulli i përdorimit të tokës.
  Ai shprehet në kërkesat për atë që mund të ndërtohet dhe për çfarë mund të përdoret ndërtesa apo çdo objekt tjetër.

- Rregulli për nivelin e jetesës.
  Ky funksion përfshin përdorimin e sipërfaqeve të gjelbëruara, grumbullimin, transportimin dhe përpunimin e mbeturinave organike dhe inerte, përdorimin e ujit të pijshëm, të energjisë elektrike, të parqeve publike, kontrollit të zhurmave etj.

- Rregulli i popullsisë lokale për përdorimin e pronës.

  Ky rregull përfshin p.sh : se ku dhe kush mund të përdorë rrugën dhe trotuarin dhe për çfarë.

  Cila hapësirë apo sipërfaqe duhet të përdoret për qëllime tregtare e publike dhe parashikimi i vendosjes së sistemit të taksave përkatëse.

Me zbatimin e rolit rregullues, autoriteti vendor ushtrohet i plotë duke kryer në tërësi tre funksionet bazë të organeve të qeverisjes vendore  :

1 - Si ofrues shërbimesh publike.

2 - Si rregullator.

3 - Si sigurues dhe nxitës i kryerjes së tyre.

FUNKSIONIMI I QEVERISJES VENDORE

       Qeverisja Vendore në Fier reflektohet në balancimin midis kërkesës për zbatimin e politikave kombëtare në një mënyrë të përshtatshme dhe nevojës së marrjes parasysh të identitetit të bashkisë Fier Natyrisht, qeveria kombëtare dëshiron të sigurojë kohezionin e funksionimit në nivel kombëtar dhe sigurimin e një standardi të përbashkët të shërbimeve publike më kryesore, të shtrira në të gjithë vendin.Megjithatë në të njejtën kohë, ndryshimet lokale ndodhin dhe janë rrjedhojë e veprimit të faktorëve socialë, ekonomikë, kulturorë, gjeografikë dhe demografikë, prandaj detyrohemi t`i respektojmë dhe t`i lejojmë për t`u zhvilluar.

    Strukturat institucionale të qeverisjes në çdo vend influencohen drejtpërdrejt prej historisë dhe kulturës së tyre politike.

    Rregullimet institucionale per një funksionim normal të qeverisjes vendore përkojnë në transferimin e funksioneve në nivelet më të ulëta të qeverisjes dhe të mbështetura nga një kontroll i fortë i qeverisjes qendrore,duke respektuar Kartën Europiane të Vetëqeverisjes Lokale. 

        Kjo kupton që Qeveria Kombëtare, ndërsa njeh statusin e autonomisë së qeverisjes vendore, ajo siguron të drejtën e “partnershipit” për të vendosur sistemin e kontrollit, veçanërisht mbi shpenzimet totale publike dhe shërbimet e rëndësishme kombëtare, që kryhen në nivel vendor.

    Funksionimi dhe zhvillimi i qeverisjes së fortë vendore kërkon pranimin e së drejtës së bashkësisë vendore për vetëqeverisje lokale.

    Vetëqeverisja lokale është e përcaktuar nga kjo pikëpamje si e drejtë e autoriteteve vendore për të rregulluar, drejtuar dhe administruar pjesën më kryesore të shërbimeve publike nën përgjegjësinë e vetme të tyre, në interes të popullsisë lokale.

    Qeverisja Vendore ushtron dhe autoritetin e kompetencës së përgjithshme. Nëpërmjet saj, ajo kryen funksionin e dyfishtë, edhe si identifikuese, siguruese dhe furnizuese e shërbimeve publike, edhe si përfaqësuese e komunitetit vendor.

    Ky funksionim i saj përfshin përcaktimin dhe njësimin e prioriteteve të zhvillimit të komunitetit, sa edhe veprimin i saj si një fokus i bashkësisë vendore.

***************

